
Matiakiucu kay valrigi

Kaykameane sakamialrealre, ngualalakese ku sunciw, pangukay ki
raziu tautau pelaela ki mapupangale iyakai, luiya Irikela ku valrigi,
ladradrelemadu pudriadringai ku lamanemane, lapudriadringaimudu, ku
Iribange, Irawlrawdru, lapadulru madu ku dringki ku kapa si lusuku, amiya
tautau pelaela.

sakakaiyanenga alapucengecenge kela ku valrigi, sapadhagili valrigi,
pangiababalaiyana ku valrig is udale, ai kaitaruthainu alaarutaruadrau si
arupakilringau, miangakau lavaudriudripi ka maralealeale, ladrelaku
pangulribange, makalra ku laangatu ku muacacilri, lukilralaku ki cavalrinay,
miaki makakaukaukau, si huala iya ku tavalrigane, lakaitarathainu kaedrepe
laiya kudringki, lakisasuaraw ku ama malra ku lusuku si padalai,
laarupakilringau ku udale si valrigi, langukakainga ki Iribange si Iraulradru,
papudadane ku valrigi si udale, wa!matiakiwcu,lakirarimuaku
mutapeapecane ngikakabungu ku cawbu.

wataleare ku tavalrigane, pakela ki vaiyane, sacekanga ku valrigi, ku

lapasiagiagisinay ku laumaumse lamuladadrenga makanaelre, kadrua ku kai

masamali ku tavalrigane, lu drele ngiasarade ku muacacilri ku vasau ki
angatu, lakakalra ku macacelra kay laangatu mulakadalranane.

si celrepe kay dunyuinu. lakaesai, nyia papadulru, ka lau mamase
makanaelre. kadrua ku suatatuatumare. kadrua ku wapacay, taingeane, ka
kiapalribulu madu ki tuaumase. lukalavalrigane tarakiapakualri madu, ai,
sanapangimiane ngipapadulru ngipapakilibake, kaidu kwaalri kaidu kiakela
ku sapapacay, latadradrele kay laububulata kay lamanemata, ku kaika

akualrianeta.

